
Аннотация 

ушбу мақолада бўлажак педагогда касбий рефлекцияни ривожлантиришнинг 

ижтимоий-психологик шартлари ҳақида сўз боради. 

Калит сўзлар: педагог, ижтимоий-психологик, ривожлантириш, рефлекция, 

касб, ўз-ўзини англаш, ўз-ўзини тарбиялаш. 

 

Жаҳоннинг барча мамлакатларида иқтисодий ва сиѐсий соҳаларида давом этаѐтган 

ўзгаришлар муносабати билан ижтимоий соҳалардаги табиий ўзгаришлар таълим 

соҳасини ривожлантиришнинг ижтимоий-психологик шартларини асослаш ҳамда 

малакали педагогларни тайѐрлашга алоҳида эътибор қаратиб келмоқда. Олий таълим 

тизими таълим даврида бўлажак ўқитувчининг ўз-ўзини ривожлантириш, ўз-ўзини 

англаш, ўз-ўзини тарбиялаш ва янада узлюксиз ўз-ўзига таълим беришга қодир 

самарали шахсий ва касбий ўсиши учун зарур шарт-шароитларни яратишга 

мўлжалланган.  

Дунѐ миқѐсидаги етакчи университетлар таълим тизимида бўлажак педагогдаги 

рефлексивликнинг ривожланишини замонавий педагогнинг касбий фаолиятини 

индивидуал услубини топишга ѐрдам беришига, унга профессионал ва шахсий ўз-

ўзини ҳурмат қилиш, унинг фаолияти натижаларини башорат қилиш ва таҳлил қилиш 

имконини беришига, ўз-ўзига таълим беришга қодир бўлган самарали шахсий ва 

касбий ўсиши учун зарур шарт-шароитлар, психологик-педагогик мақсад ва 

қадриятлармураккаб ва кўп даражали таркибий хусусиятларни фаол шаклланишига 

доир тадқиқотлар олиб борилмоқда. Хориж психологларининг илмий тадқиқотлари 

хулосаларида қайд этилишича, бўлажак педагогларда рефлексивликни шакллантириш 

ва ривожлантириш ўз-ўзини ривожлантириш ҳолатини аниқлаш жараѐни ва натижаси 

бўлиб, касбий компетентликнинг ортиб бораѐтган талабларига мувофиқ тезда қайта 

тайѐрлаш ва педагогик фаолиятини қайта тиклаш имконини бериши муҳим 

заруратдир. 

Касбий рефлекцияни самарали ривожлантиришнинг ижтимоий-психологик шартлари 

мавзуси тадқиқотчиларнинг эътиборини ўзига жалб қилган ва ижтимоий психология 

ҳамда шахслараро муносабатлар психологиясини ўрганишда етакчи ўринлардан 

бирини эгаллайди.  

Педагогик кадрларнинг инновасион фаолиятга психологик тайѐрлиги 

(Д.Г.Мухамедова), касбий ўз-ўзини англашнинг психологик ҳусусиятлари 

(Р.Б.Қудратуллаева), индивидуално-типологические особенности мслителной 

деятелности (Р.И.Суннатова), рефлексив қобилиятлар (В.А.Метаева, С.А.Павлова, 

Л.Б.Сабитова ва б.қ.), шахсий рефлекция (Е.П.Башаева, Е.И.Мишина, В.Ф.Орлов ва 

б.қ.), педагогик рефлекция (Н.М.Манахова, С.В.Неделина, Г.Г.Эрнст ва б.қ.), 

рефлексив фаолият (В.Д.Гаврилов, Е.Л.Счева, П.Л.Фатахов ва б.қ.), касбий фаолият 

шароитида рефлекцияни ривожлантириш (В.Ф.Орлов, А.А.Бехоева, Т.В.Юрова ва 

б.қ.)ни ўрганишга бағишланган.  

Замонавий олий ўқув юрти шароитида бўлажак педагогнинг касбий рефлекциясини 

ривожлантиришнинг ижтимоий-психологик шарт шароитларини бевосита ўрганишга 

бағишланган тадқиқот ўтказилмаган. Жамият тараққиѐтининг ҳозирги босқичида 

ўрганилаѐтган муаммонинг ижтимоий аҳамияти, педагогик амалиѐт эҳтиѐжлари ва 

илмий ривожланмаганлиги ушбу тадқиқот мавзусининг мақсадга мувофиқлигини 

асослайди. 

Ўрганилаѐтган масала бўйича ўтказилган илмий адабиѐтлар таҳлилининг 

кўрсатишича, бугунги кунда психологияда касбий рефлекция муаммоси ўз-ўзини 

англаш доирасидаги шахс психологияси, тафаккур психологияси, шахслараро ўзаро 

таъсир каби илмий масалалар кесишувидан ўрин олган. Бу ҳодисанинг турли 

талқинлари, одатдагидек бир-бирига зид келмайди, лекин уларнинг ҳар бирида 

ўрганилаѐтган тушунчанинг мураккаблиги ва кўп қирралилиги таъкидланган ҳолда 

унинг алоҳида томонларигина ажратилади. А.В.Килунинанинг фикрича, касбий 

рефлекция мутахассиснинг ўз ички психологик ҳолати ва хусусиятларини англаш 

жараѐни ҳисобланади.  

В.С.Нургалеев касбий рефлекция деганда, нафақат ўз хатти-ҳаракати ва фикрларини 

кузатиш қобилиятини, балки унинг ҳаракатлари ва фикрларини бошқа бир кишининг 

нуқтаи назаридан тадқиқ қила олиш қобилиятини тушунишни таклиф қилади [98]. 

Г.С. Пянкова мулоқот жараѐнида касбий рефлекция ривожланишини ўрганиб, уни 

шахслараро ўзаро ҳаракатларда вазиятни аниқлаш контекстида бошқани билишнинг 

муҳим механизми сифатида белгилайди. О.А.Корнилова томонидан касбий 

рефлекция, бир томондан, шахслараро идрок қилишни таъминловчи, бошқа 

томондан, ўзаро таъсир учун қийинчиликларни яратувчи мураккаб феномен сифатида 

талқин қилинади. 

Тадқиқ этилаѐтган масала бўйича илмий адабиѐтлар таҳлили шуни кўрсатадики, 

педагогик фаолиятда касбий акс эттириш ўзининг касбий жиҳатдан аниқланган ўзига 

хос хусусиятларига эга бўлиб, у фаолиятнинг икки субекти мавжудлиги ва бошқа, 

мазмунан, фаолият йўналиши бўйича турлича бўлган фаолият турига киритилиши 

билан изоҳланади. Талаба педагогик таъсир кўрсатиш обекти ва шу билан бирга, 

билиш фаолиятининг субекти, ўқитувчи ўқувчига нисбатан ўқув фаолиятининг 

субекти ва билим обекти вазифасини бажаради. Шунингдек, педагогик фаолиятнинг 

амалга ошадиган шакли, одатда, алоқа эканлигини, демак, тегишли ижтимоий-

психологик қонуниятлар педагогик фаолиятга ҳам хос эканлигини таъкидлаш 

мақсадга мувофиқдир. Маълумки, педагогик фаолият шахс-шахс туридаги фаолият 

синфига мансуб бўлиб, М.В.Романова таъкидлаганидек, бу ҳолатда мутахассиснинг 

рефлекцияси мулоқот иштирокчиларинингўзаро таъсир, ўз-ўзини билиш ва ўзаро 

тушуниши билан фарқланади. Шундан келиб чиққан ҳолда педагогик фаолиятда 

касбий рефлекциянинг шахслараро соҳаси ўзига хос аҳамият касб этади, шунингдек, 

ўрганилаѐтган ҳодисанинг интеллектуал доираси ҳам муҳим ҳисобланади. 

Касбий рефлекциянинг анъанавий психологик таърифини бериб, бир қатор 

муаллифлар ўрганилаѐтган ҳодиса асосан ўз танаси, ҳаракатлари, фикрлари билан 

боғлиқ кузатувчи, тадқиқотчи ѐки назоратчи позисиясида туриш қобилиятини акс 

эттиришини таъкидлайдилар. Рефлекция муаммосини таҳлил қилиш уни шахснинг, 

субектнинг ўзига хос идеал фаолияти, деб ҳисоблашга имкон беради. Шу муносабат 

билан тадқиқотчилар қуйидаги мазмун жиҳатларни ажратиб кўрсатадилар:  

 рефлекция предмети;  

 рефлекция мотивлари;  

 рефлексив кўникма ва ҳаракатлар.  

Назарий таҳлил натижалари асосида бўлажак педагогларнинг касбий рефлекциясини 

ривожлантириш учун самарали ижтимоий-психологик шарт-шароитларни илмий 

асосланган ҳолда тайѐрлаш учун илгари ўрганилган ҳодисанинг мазмун хусусиятлари 

аниқланди. Шу билан бирга, бизнинг фикримизча, юқорида қайд этилган тузилмадан 

фойдаланиш, ушбу мавзу доирасида уларнинг бўлажак педагогларга нисбатан 

батафсилроқ тушунтиришни талаб қилади. Шу мақсадда бўлажак педагог касбий 

рефлекциясининг илгари аниқланган мазмун хусусиятларини эксперт баҳоси ташкил 

этилди ва ўтказилди. Олий ўқув юртларида ўқитувчилик тажрибасига эга бўлган 

педагоглар, шунингдек, аѐл ҳамда эркак мутахассислар таълим менежерлари 

сифатида таклиф этилди 

Ушбу муаммонинг долзарблиги замонавий педагогга уларнинг ички дунѐсига эътибор 

бериш, касбий ривожланиш йўлини башорат қилиш, келажакда рақобатбардош 

профессионал ўқитувчи имиджини англаш ва уни ўз касбий муҳим фазилатлари, ўз-

ўзини ривожлантириш, ўз-ўзини англаш, ўз-ўзини тарбиялаш ва узлюксиз ўз-ўзига 

таълим бериш кўникмаларида намоѐн бўлган рефлексив шахс сифатида белгиланади.  

Тадқиқот давомида психология фанида касбий рефлекция муаммосини ўрганишнинг 

назарий таҳлиллари амалга оширилди, унинг доирасида ўрганилаѐтган консепсия ва 

унинг моҳияти кўриб чиқилди, унинг педагогик фаолиятдаги роли ва аҳамияти, 

шунингдек, унинг муҳим хусусиятлари таъкидланган. Махсус ўтказилган эмпирик 

тадқиқотлар давомида бўлажак педагог касбий рефлекциянинг таркибий қисмлари ва 

ҳозирги ҳолати аниқланди. Олинган натижаларга асосланиб, бўлажак педагогларнинг 

касбий рефлекциясини ривожлантириш бўйича ижтимоий-психологик тренинг 

тайѐрланди ва унинг амалий самарадорлиги синовдан ўтказилди. 

